
ᐱ-1 

ᑲᑎᑉᐸᓪᓕᐊᔪᓂᒃ ᑐᙵᕕᓕᖕᓂᒃ ᑮᓇᐅᔭᖁᑎᓕᕆᓂᖅ 
 
ᑭᖑᓂᑦᑎᓐᓂ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖁᑎᒋᓂᐊᖅᑕᒥᓂᒃ ᐋᖅᑭᒃᓱᐃᓕᕌᖓᒥᒃ 
ᐋᖅᑭᒃᓱᖅᑕᐅᓪᓗᐊᑕᖃᑦᑕᓚᐅᖅᓯᒪᕗᖅ ᐊᑐᖅᖢᑎᒃ ᑮᓇᐅᔭᓪᓚᑦᑖᓂᒃ ᑐᙵᕕᓕᖕᓄᑦ ᑮᓇᐅᔭᓕᕆᓂᕐᒧᑦ 
ᐊᑐᖅᑕᐅᕙᒃᑐᓂᒃ. ᐊᑐᖅᑕᐅᓕᕐᓂᖓ ᑲᑎᑉᐸᓪᓕᐊᔪᓂᒃ ᑐᙵᕕᓕᖕᒥᒃ ᑮᓇᐅᔭᖁᑎᓕᕆᓂᖅ 
ᓴᙱᒃᑎᒋᐊᖅᑎᑦᑎᓯᒪᓇᔭᖅᐳᖅ ᓵᑕᐅᔪᓐᓇᕐᓂᕐᒥᑦ ᓴᖅᑭᔮᑦᑎᐊᕈᓐᓇᕐᓂᖏᓐᓂᒡᓗ ᑮᓇᐅᔭᖁᑎᒋᔭᐅᔪᓂᒃ 
ᐋᖅᑭᒃᓱᐃᕙᓪᓕᓂᐊᕐᓗᓂ ᐊᑐᖅᑕᐅᖃᑦᑕᕋᔭᖅᑐᓂᒃ. ᑕᒪᓐᓇ ᒪᓕᒃᐳᖅ ᐱᓇᔪᒃᑕᐅᖃᑦᑕᖅᑐᓂᒃ 
ᓴᙱᒃᑎᒋᐊᖅᑎᑦᑎᓇᓱᖕᓂᕐᒧᑦ ᑮᓇᐅᔭᓂᕐ ᐊᐅᓚᑦᑎᕙᖕᓂᕐᒥᒃ ᓄᓇᕗᑦ ᒐᕙᒪᒃᑯᖏᓐᓂ. 
 
ᑲᑎᑉᐸᓪᓕᐊᔪᓂᒃ ᑮᓇᐅᔭᖁᑎᓕᕆᓂᖅ ᐊᑐᖅᑕᐅᕙᒃᐳᖅ ᑮᓇᐅᔭᓕᕆᓂᕐᒧᑦ ᐋᖅᑭᒃᓱᐃᕙᓪᓕᐊᓂᐅᕙᒃᑐᒧᑦ ᑖᒃᑯᐊ 
ᓄᓇᕗᑦ ᒐᕙᒪᒃᑯᖏᑦ ᐃᓕᓴᖅᓯᓇᔭᖅᖢᑎᒃ ᑮᓇᐅᔭᓄᑦ ᐊᒃᑐᖅᑕᐅᓂᐅᓇᔭᖅᑐᓂᒃ ᐱᓕᕆᐊᖑᔪᒥ ᑖᓐᓇ ᐱᓕᕆᐊᖑᔪᖅ 
ᓴᖅᑭᑉᐸᓪᓕᐊᓕᖅᑎᓪᓗᒍ. ᐃᒪᓐᓇ `ᓲᕐᓗ, ᑮᓇᐅᔭᐃᕈᑕᐅᔪᖅ ᑎᑎᕋᖅᑕᐅᓕᖅᐸᒃᑐᖅ ᐱᓕᕆᔪᖃᖅᑎᓪᓗᒍ ᑕᒪᓱᒥᖓ 
ᐱᓕᕆᐊᒃᓴᒥᒃ ᑕᒪᑐᓱᒧᖓ ᑮᓇᐅᔭᐃᕈᑕᐅᔪᒥᒃ. ᐊᓯᐊᒍᖔᕐᓕ, ᑮᓇᐅᔭᓪᓚᑦᑖᕆᔭᐅᔪᓄᑦ ᑮᓇᐅᔭᖁᑎᓕᕆᓂᖅ 
ᐊᑐᖅᑕᐅᕙᒃᑑᕗᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐃᓕᓴᖅᓯᓯᒪᓇᔭᖅᖢᑎᒃ ᑮᓇᐅᔭᓕᕆᔾᔪᑕᐅᔪᓂᒃ ᑮᓇᐅᔭᐃᑦ ᐱᔭᐅᓗᑎᒃ 
ᐊᑭᓕᐅᑕᐅᓗᑎᒡᓘᓐᓃᑦ, ᑕᒪᓐᓇᓗ ᐊᔾᔨᒋᒐᔪᙱᖦᖢᓂᐅᒃ ᑖᔅᓱᒪ ᐱᓕᕆᐊᖑᔪᒪᔫᑉ ᐱᓕᕆᐊᒍᕙᓪᓕᐊᓂᕆᔭᖓᑕ. 
 
ᑕᑯᔾᔪᑕᐅᔪᓐᓇᖅᑐᖅ 1 
 
ᑲᑎᑉᐸᓪᓕᐊᔪᓂᒃ ᑐᙵᕕᖃᕐᓗᓂ ᑮᓇᐅᔭᖁᑎᓕᕆᓂᐅᑉ ᐊᑖᒍᑦ, ᐊᑭᖏᑦ ᐱᖁᑏᑦ ᐱᔭᐅᔪᑦ ᑭᓯᐊᓂ ᐊᑭᓕᒐᒃᓴᖏᓐᓄᑦ 
ᑎᑎᕋᖅᑕᐅᓯᒪᔪᖃᙱᑦᑐᑦ ᐊᕐᕌᒍᒋᔭᐅᔪᖅ ᐃᓱᓕᓚᐅᙱᓐᓂᖓᓂ ᑲᑎᑕᐅᕙᓪᓕᐊᓇᔭᖅᐳᑦ ᐃᓚᓕᐅᔾᔭᐅᓗᑎᒡᓗ 
ᐊᑐᖅᑕᐅᕙᓪᓕᐊᔪᓄᑦ ᐊᕐᕌᒍᒋᔭᐅᔪᒥ ᑖᒃᑯᐊ ᐱᖁᑏᒃ ᐱᔭᐅᓂᕆᓚᐅᖅᑕᖏᓐᓂ. ᑮᓇᐅᔭᓪᓚᑦᑖᓪᓕ ᑐᙵᕕᒋᓪᓗᒋᑦ 
ᑮᓇᐅᔭᖁᑎᓕᕆᓂᐅᑉ ᐊᑖᒍᑦ ᑕᒪᒃᑯᐊ ᐱᖁᑏᑦ ᐱᔭᐅᔪᑦ ᐊᕐᕌᒍᒋᔭᐅᔪᖅ ᐃᓱᓕᓚᐅᙱᓐᓂᖓᓂ 
ᑎᑎᕋᖅᑕᐅᕙᓪᓕᐊᓇᔭᙱᓚᑦ ᐃᓚᓕᐅᔾᔭᐅᓯᒪᓇᔭᕋᑎᒡᓗ ᐊᑐᖅᑕᐅᕙᓪᓕᐊᔪᓄᑦ ᑭᓯᐊᓂ ᑖᓐᓇ ᑎᑎᕋᖅᓯᒪᔪᖅ 
ᐊᑭᓕᖅᑕᐅᔪᒃᓴᖅ ᐱᔭᐅᓯᒪᓕᖅᐸᑦ ᐊᑭᓕᖅᑕᐅᓗᓂᓗ. ᐊᓯᐊᑦᑕᐅᖅ ᑕᑯᔾᔪᑕᐅᔪᓐᓇᖅᑐᖅ ᑲᑎᑉᐸᓪᓕᐊᕙᒃᑐᓄᑦ 
ᑐᙵᕕᓕᖕᓂᑦ ᑮᓇᐅᔭᖁᑎᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᓄᖅᑲᖓᕙᖕᓂᕆᔭᖓᑦ ᐃᖅᑲᓇᐃᔭᕈᓐᓃᖅᑎᑕᐅᓂᕐᒧᓪᓗ 
ᐱᕚᓪᓕᕈᑕᐅᔪᓐᓇᖅᐸᒃᑐᑦ, ᑕᒪᒃᑯᐊᓗ ᑲᑎᑉᐸᓪᓕᐊᕙᒃᑭᓪᓗᑎᒃ ᐊᕐᕌᒍᓕᒫᒧᑦ ᐃᓚᓕᐅᔾᔭᐅᓯᒪᕙᒃᖢᑎᒡᓗ ᐊᐅᓚᑦᑎᓂᕐᒧᑦ 
ᑲᒪᒋᔭᖃᖅᐸᖕᓂᕐᒧᓪᓗ ᐊᑭᓕᖅᓱᒐᒃᓴᐅᓕᖅᐸᒃᑐᓂ. ᑮᓇᐅᔭᓪᓚᑦᑖᓄᓪᓕ ᑐᙵᕕᓕᖕᓄᑦ ᑮᓇᐅᔭᖁᑎᓕᕆᓂᐅᑉ, ᑕᒪᓐᓇ 
ᑐᓂᓯᓂᖅ ᑎᑎᕋᖅᑕᐅᕙᓪᓕᐊᕙᙱᓚᖅ ᐃᓚᓕᐅᔾᔭᐅᓯᒪᕙᒐᓂᓗ ᐊᑭᓕᖅᓱᒐᒃᓴᐅᓕᖅᐸᒃᑐᓂ ᑭᓯᐊᓂ ᑖᓐᓇ 
ᐃᖅᑲᓇᐃᔭᖅᑎ ᐃᖅᑲᓇᐃᔮᒥᓂᒃ ᓄᓇᕗᒻᒥ ᒐᕙᒪᒋᔭᐅᔪᓂ ᓄᖅᑲᕐᓂᖅᐸᑦ.  
 
ᐊᖏᓂᖅᐹᕆᓇᔭᖅᑕᖓ ᐊᓯᔾᔨᕐᓂᕆᔭᖓᑕ ᑎᑎᕋᖅᑕᐅᕙᓪᓕᐊᓇᔭᕐᓂᖓᑕ ᑮᓇᐅᔭᓕᕆᓂᕆᔭᐅᔫᑉ ᑮᓇᐅᔭᓪᓚᑦᑖᓂᒃ 
ᑮᓇᐅᔭᓕᕆᓂᐅᓇᔭᖅᑑᑉ ᑲᑎᑉᐸᓪᓕᐊᓗᓂ ᑮᓇᐅᔭᖁᑎᓕᕆᓂᕐᒧᑦ ᑲᒪᒋᔭᐅᓇᔭᕐᓂᖏᑦ ᑮᓇᐅᔭᓕᕆᓂᕐᒧᑦ 
ᒪᑯᐊᖑᓇᔭᖅᑐᖅ ᓲᕐᓗ ᐱᑕᖃᐃᓐᓇᖅᑐᑦ ᐱᖁᑎᒋᔭᐅᔪᑦ, ᓲᕐᓗ ᐃᒡᓗᕐᔪᐊᑦ. ᑮᓇᐅᔭᓕᕆᓂᕆᔭᐅᔫᑉ ᑮᓇᐅᔭᓪᓚᑦᑖᓂᒃ  
ᐊᑐᖅᑕᐅᕙᒃᑑᑦ, ᑖᓐᓇ ᐊᑭᓕᖅᓱᒐᒃᓴᖅ ᐃᓚᓕᐅᔾᔭᐅᓯᒪᕙᒃᐳᖅ ᐊᑭᓕᖅᓱᒐᒃᓴᓄᑦ ᑖᓐᓇ ᑮᓇᐅᔭᓕᕆᔾᔪᑕᐅᓕᕌᖓᑦ. 
ᑲᑎᑉᐸᓪᓕᐊᔪᓄᓪᓕ ᑮᓇᐅᔭᖁᑎᓕᕆᓂᐅᑉ ᐊᑖᒍᑦ, ᑖᔅᓱᒪ ᐊᑭᖓ ᐊᑭᓕᖅᓱᖅᑕᐅᕙᓪᓕᐊᕙᒃᐳᖅ ᐊᑐᖅᑕᐅᓪᓗᓂ 
ᐊᑐᕈᓐᓇᕐᓂᕆᔭᖓ ᑖᔅᓱᒪ ᐃᓂᒋᔭᐅᔫᑉ; ᑕᐃᒪᐃᓐᓂᖓᓄᓪᓗ, ᐊᑭᓕᖅᓱᖅᑕᐅᕙᓪᓕᐊᓇᔭᕐᓂᑐᐊᖓ 
ᐃᓚᓕᐅᔾᔭᐅᓯᒪᕙᒃᐳᖅ ᐊᑭᓕᖅᓱᒐᒃᓴᓄᑦ ᐊᕐᕌᒍᒋᔭᐅᔪᒧᑦ. 
 
ᑕᑯᔾᔪᑕᐅᔪᓐᓇᖅᑐᖅ 2 
 
ᐃᓱᒪᔪᖃᕐᓗᓂ ᐊᑭᖃᕋᔭᕐᓂᖓᓂᒃ $1-ᒥᓕᐊᓂᒃ ᓴᓇᓂᐊᕐᓗᓂ ᓄᑖᒥᒃ ᐃᓂᒋᔭᐅᓇᔭᖅᑐᒥᒃ ᑖᓐᓇᓗ ᐃᒡᓗᕐᔪᐊᖅ 
ᓂᕆᐅᒋᔭᐅᓗᓂ ᐊᑐᖅᑕᐅᔪᓐᓇᕐᓂᐊᕋᓱᒋᔭᐅᓪᓗᓂ 20-ᓄᑦ ᐊᕐᕌᒍᓄᑦ. ᑮᓇᐅᔭᓪᓚᑖᑎᒍᓪᓕ  ᑐᙵᕕᓕᖕᓂᒃ 
ᑮᓇᐅᔭᖁᑎᓕᕆᓂᐊᕐᓗᓂ, ᑖᒃᑯᐊ $1-ᒥᓕᐊᓐ ᑖᓚᐃᑦ ᐃᓚᓕᐅᔾᔭᐅᓯᒪᓇᔭᖅᐳᑦ ᐊᑐᖅᑕᐅᕙᓪᓕᐊᔪᓄᑦ ᑖᒃᑯᐊ 
ᑮᓇᐅᔭᐃᑦ ᓴᓇᕝᔪᑕᐅᓂᐊᖅᑐᑦ ᐃᒡᓗᕐᔪᐊᓕᐅᕈᑕᐅᓗᑎᒃ ᐊᑐᖅᑕᐅᓪᓚᕆᓕᖅᐸᑕ. ᑲᑎᑉᐸᓪᓕᐊᔪᓂᒡᓕ ᑐᙵᕕᖃᕐᓗᓂ 
ᑮᓇᐅᔭᖁᑎᓕᕆᓂᐊᕐᓗᓂ, ᑖᒃᑯᐊ $1-ᒥᓕᐊᓐ ᑖᓚᐃᑦ ᓴᓂᕐᕙᐃᕝᕕᐅᕙᓪᓕᐊᖑᔮᕐᔪᒃᑲᔭᖅᐳᑦ 
ᐲᖅᑕᐅᕝᕙᓪᓕᐊᔾᔪᑎᒃᓴᖏᓐᓂᒃ 20-ᓄᑦ ᐊᕐᕌᒍᓄᑦ ᐊᑐᖅᑐᖃᕐᓗᓂ ᑐᑭᓕᐊᖅᑐᒥᒃ ᐊᑭᓕᖅᓱᐃᑲᐅᑎᒋᕙᓪᓕᐊᓂᕐᒧᑦ 
ᐊᑐᖅᑕᐅᕙᒃᑐᒥᒃ, ᑕᐃᒪᐃᓐᓂᖓᓄᓪᓗ $50,000-ᑐᐃᓐᓇᖓ ($1,000,000/20) ᐃᓚᓕᐅᔾᔭᐅᓯᒪᓇᔭᖅᖢᓂ 
ᐊᑭᓂᖅᓱᖅᑕᐅᔭᕆᐊᓕᖕᓄᑦ ᐊᕐᕌᒍᒋᔭᐅᔪᒧᑦ. 

ᐱ-2 

ᐱᕚᓪᓕᕈᑕᐅᕙᒃᑐᑦ ᐊᒥᓱᕈᖅᐸᓪᓕᐊᔪᓂᒃ ᑐᙵᕕᓕᖕᓂᒃ ᑮᓇᐅᔭᖁᑎᓕᕆᓂᕐᒥ 
   
ᖃᓄᖅ ᐊᔾᔨᒌᖕᓂᖃᖅᑎᒋᖕᒪᖔᑕ ᖃᐅᔨᓴᖅᑕᐅᓕᕋᒥᒃ ᐊᒥᓱᕈᖅᐸᓪᓕᐊᔪᓂᒃ ᑮᓇᐅᔭᖁᑎᓕᕆᓂᕐᒥ ᑮᓇᐅᔭᓪᓚᑦᑖᕆᔭᐅᔪᓄᑦ 
ᑮᓇᐅᔭᖁᑎᓕᕆᓂᕐᒧᑦ ᓴᖅᑭᔮᓕᖅᑎᑦᑎᕙᒃᑐᖅ ᐅᑯᓂᖓ ᖃᓄᐃᓕᖓᓕᖅᑎᑦᑎᕙᒃᑐᓂᒃ ᐱᔾᔪᑎᖃᖅᖢᑎᒃ ᐊᒥᓱᕈᖅᐸᓪᓕᐊᔪᓄᑦ 
ᑮᓇᐅᔭᖁᑎᓕᕆᓂᕐᒥ ᐊᑐᖅᑕᐅᕙᒃᑐᓄᑦ: 
 
• ᑲᑎᑉᐸᓪᓕᐊᔪᓂᒃ ᑮᓇᐅᔭᖁᑎᓕᕆᓂᖅ ᒪᓕᒃᐳᖅ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᐊᖏᖅᑕᐅᓯᒪᓪᓗᑎᒡᓗ 

ᑮᓇᐅᔭᓕᕆᓂᐅᕙᑦᑐᒥ (GAAP-ᖑᓂᕋᖅᑕᐅᕙᒃᑭᓪᓗᓂ) ᐊᑐᖅᑕᐅᕙᒃᑐᓂ ᑮᓇᐅᔭᓂᒃ ᐅᓂᒃᑲᐅᓯᖃᕐᓂᐊᕐᓗᓂ, ᑕᐃᒪᐃᓐᓂᖓᓄᓪᓗ 
ᐱᕕᖃᖅᑎᑦᑎᓗᓂ ᖃᐅᔨᓇᓱᒍᓐᓇᕐᓂᕐᒥᒃ ᐊᔾᔨᒌᖕᓂᕆᔭᖏᑎᒍᑦ ᑖᒃᑯᐊ ᖀᓇᐅᔭᖁᑎᒋᔭᐅᔪᑦ ᑐᓴᖅᑕᐅᓪᓚᑦᑖᓚᐅᖅᑐᓄᓪᓗ 
ᐋᖅᑭᒃᓱᖅᑕᐅᓂᑯᓄᑦ ᐊᑕᐅᓰᓐᓇᒃᑰᖅᑎᑕᐅᓪᓗᑎᒃ. ᑕᒪᒃᑯᐊ ᑭᒃᑯᑐᐃᓐᓇᓄᑦ ᑮᓇᐅᔭᖃᕐᕕᐅᕙᒃᑐᑦ ᐋᖅᑭᒃᓱᖅᑕᐅᕙᖕᓂᖏᓐᓄᑦ 
ᒪᓕᒃᑐᖃᖅᖢᓂ GAAP-ᒥᒃ, ᑲᑎᑉᐸᓪᓕᐊᔪᓄᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᒃᑐᑦ ᐱᕕᖃᖅᑎᑦᑎᓂᐊᖅᐳᑦ ᐊᒃᑐᐊᓂᓕᖕᓄᑦ ᖃᓄᖅ 
ᐊᔾᔨᒌᒃᑎᒋᖕᒪᖔᑕ ᖃᐅᔨᓴᕐᓂᕐᒥᒃ. 

 
• ᐃᒪᐃᑉᐸᒃᑎᓪᓗᒍ, ᑲᑎᑉᐸᓪᓕᐊᔪᓂᒃ ᑮᓇᐅᔭᓕᕆᓂᕐᒧᑦ ᐊᑐᖅᑐᖃᕐᐸᖕᓂᖓᓄᑦ ᐊᑭᓕᒐᒃᓴᙳᖅᑎᑦᑎᓲᖑᓂᖏᓐᓄᑦ ᐊᑭᖏᓐᓄᑦ 

ᐱᕕᒃᓴᕆᔭᐅᓚᐅᖅᑐᒧᑦ ᐊᑐᖅᑕᐅᕝᕕᒋᓂᐊᖅᑕᖏᓐᓄᑦ, ᓱᓕᓂᖅᓴᓂᒃ  ᐃᓚᑰᙱᓐᓂᖅᓴᓂᒡᓗ ᖃᔅᓯᑐᐸᓗᖕᓂᐊᕋᓱᒋᔭᐅᓯᒪᔪᓂᒃ 
ᐊᑭᒋᓇᔭᖅᑕᖏᓐᓂᒃ ᒐᕙᒪᒃᑯᑦ ᐊᐅᓚᑎᑉᐸᒃᑕᖏᓐᓄᑦ ᒪᓂᒪᔪᖃᖅᑐᖅ, ᐊᒻᒪᓗᑦᑕᐅᖅ ᐱᐊᓂᒃᓯᒪᑦᑎᐊᕐᓂᖅᓴᖅ 
ᐃᓗᓕᖃᐅᑦᑎᐊᕐᓂᖅᓴᕐᓗ ᖃᔅᓯᑐᕐᓂᐊᕋᓱᒋᓐᓈᓯᒪᓂᖅ ᒐᕙᒪᒃᑯᑦ ᐱᓕᕆᐊᕆᔭᕆᐊᖃᖅᐸᕐᑕᖏᓐᓄᑦ ᐊᑑᑎᖃᑦᑎᐊᕈᓐᓇᖅᐳᖅ 
ᐃᓚᓕᐅᔾᔨᓯᒪᓂᐊᕐᓗᓂ ᑕᒻᒪᖅᑕᖅᓯᒪᙱᑦᑎᐊᖅᑐᒥᒃ ᐱᐊᓂᒃᓯᒪᑦᑎᐊᖅᑐᒥᒡᓗ ᑮᑕᐅᔭᖁᑎᒋᔭᐅᔪᓄᑦ ᑐᓴᖅᑕᐅᔪᒃᓴᓂᒃ. 
ᐊᒻᒪᓗᑦᑕᐅᖅ ᑕᐃᒪᐃᒃᑭᓪᓗᓂ ᖁᓛᓂ ᑕᑯᔾᔪᑕᐅᔪᓐᓇᖅᑐᒥ, ᑲᑎᖅᓱᐃᕙᓪᓕᐊᓂᕆᔭᐅᕙᒃᑐᖅ ᐃᖅᑲᓇᐃᔭᖅᑏᑦ 
ᓄᖅᑲᖓᓂᕆᓇᔭᖅᑕᖓᓄᑦ ᐃᖅᑲᓴᐃᔭᕈᓐᓃᖅᑎᑕᐅᓂᕐᒧᓪᓗ ᐱᕚᓪᓕᕈᑕᐅᕙᒃᑐᓄᑦ. 

 
• ᑲᑎᑉᐸᓪᓕᐊᔪᓄᑦ ᑮᓇᐅᔭᓕᕆᔾᔪᑕᐅᕙᒃᑐᖅ ᐱᕕᖃᖅᑎᑦᑎᓇᔭᖅᑐᖅ ᐊᔪᕐᓇᙱᓐᓂᖅᓴᒃᑯᑦ ᑕᒻᒪᖅᑕᖅᓯᒪᙱᓐᓂᖅᓴᒃᑯᓪᓗ 

ᖃᐅᔨᓇᓱᖕᓂᕐᒥᒃ ᖃᓄᖅ ᐊᔾᔨᒌᖕᓂᖃᖅᑎᖏᖕᒪᖔᑕ ᐊᓯᖏᓐᓄᑦ ᒐᕙᒪᒋᔭᐅᔪᓄᑦ ᓲᖃᐃᒻᒪ ᑕᒪᓐᓇ ᐊᑐᖅᑕᐅᕙᒃᑐᖅ 
ᐃᓕᖅᑯᓯᖅᑖᕆᔭᐅᕙᓪᓕᐊᖏᓐᓇᖅᑐᖅ ᐊᑐᖅᑕᐅᖃᑦᑕᐃᓐᓇᕐᓂᐊᓕᖅᖢᓂ ᓇᐅᒃᑯᓕᒫᖅ ᑭᒃᑯᑐᐃᓐᓇᓄᑦ ᐱᓕᕆᕙᒃᑐᓄᑦ. 

 
ᐊᓯᔾᔨᖅᑕᐅᓂᕆᔭᖏᑦ ᑮᓇᐅᔭᓕᕆᓂᕐᒧᒃ ᐱᓕᕆᐊᖑᕙᒃᑐᑦ ᐊᑐᓕᖅᑎᑦᑎᓂᐊᕐᓗᓂ ᑲᑎᑉᐸᓪᓕᐊᔪᓄᑦ 
ᑐᙵᕕᓕᖕᒥᒃ ᑮᓇᐅᔭᓕᕆᔾᔪᑕᐅᕙᒃᑐᒧᑦ ᓇᓗᓇᐃᔭᖅᑕᐅᑦᑎᐊᖅᓯᒪᕗᑦ ᐊᑖᓂ: 
 
ᑕᖏᓖᑦ ᐊᖏᔪᐃᑦ ᐱᖁᑎᒋᔭᐅᔪᑦ ᐊᑭᖃᕈᓐᓃᖅᑎᑦᑎᕙᓪᓕᐊᓂᕐᓗ: 
  
o ᑮᓇᐅᔭᓪᓚᑦᑖᓄᑦ ᑮᓇᐅᔭᓕᕆᕙᖕᓂᕐᒧᑦ ᐊᑐᖅᑕᐅᕙᒃᑐᒥ ᑲᑎᖦᖢᒍ ᐊᖏᔫᑉ ᐱᔭᐅᓂᖓᑕ ᐊᑭᖓ ᑎᑎᕋᖅᓯᒪᓕᖅᑎᑕᐅᕙᒃᐳᖅ 

ᐊᑭᓕᒐᒃᓴᐅᓂᕋᖅᑕᐅᓪᓗᓂ ᐊᕐᕌᒍᒋᔭᐅᔪᒥ ᑖᓐᓇ ᐊᑭᓕᒐᒃᓴᙳᖅᑎᑕᐅᔪᖅ ᐱᓕᕆᐊᖑᓚᐅᖅᑐᒥ. ᑕᐃᒪᐃᓐᓂᖓᓄᓪᓗ, 
ᑲᑎᓕᒫᖅᖢᒋᑦ ᐊᕐᕌᒍᓕᒫᒧᑦ ᐊᑐᖅᑕᐅᖃᑦᑕᖅᑐᑦ ᑮᓇᐅᔭᐃᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ, ᐃᓄᑑᔪᖅᓯᐅᑎᓪᓗ 
ᐱᓕᕆᐊᖑᖃᑦᑕᖅᑐᑦ, ᐊᔾᔨᒌᒍᓐᓇᖅᐸᙱᓚᑦ ᐊᕐᕋᒍᓂ ᐊᔾᔨᒋᙱᑦᑐᓂ, ᐅᔾᔨᕐᓇᖅᑐᒻᒪᕆᖕᒥᒃ ᐊᔾᔨᒌᙱᓐᓂᖃᕋᔪᒃᐸᒃᖢᑎᒃ, 
ᐱᔾᔪᑎᖃᓪᓗᐊᑕᖅᐸᒃᖢᓂᓗ ᑕᒪᓐᓇ ᐊᖏᔫᑎᓄᑦ ᓂᐅᕕᖅᑕᐅᔪᕕᓂᕐᓄᑦ 

 
o ᑲᑎᑉᐸᓪᓕᐊᕙᒃᑐᑎᒍᓪᓕ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᒃᑐᑎᒍᑦ, ᐊᖏᔪᖅ ᓂᐅᕕᖅᑕᐅᔪᖅ ᐃᓱᒪᒋᔭᐅᕙᒃᐳᑦ ᐱᔪᖃᕐᓂᖓᓂᒃ 

ᐊᕗᖓᑲᓪᓚᒃ ᐊᑐᕈᓐᓇᑉᓂᐊᖅᑐᒥᒃ, ᒪᓂᒪᓪᓗᓂᓗ ᓯᕗᓂᒃᓴᒥ ᐱᕚᔾᓕᕈᑕᐅᓇᔭᖅᑐᓄᑦ ᒐᕙᒪᒃᑯᑦ ᐱᓕᕆᑎᑉᐸᒃᑕᖏᓐᓄᑦ. ᐊᑭᖓ 
ᐊᖏᔫᑉ ᓂᐅᕕᑦᑕᐅᔪᕕᓂᐅᑉ ᐊᑭᓕᒐᒃᓴᙳᖅᑎᑕᐅᕙᙱᓚᖅ ᐱᓕᕆᕝᕕᒋᔭᐅᔫᑉ ᐊᐅᓚᓂᕆᔭᖏᓐᓄᑦ ᑲᒪᒋᔭᐅᓂᖓᓄᓪᓗ 
ᑮᓇᐅᔭᖁᑎᒋᕙᒃᑕᖏᓐᓄᑦ, ᑭᓯᐊᓂᓕ ᑎᑎᕋᖅᑕᐅᕙᒃᐳᖅ ᑮᓇᐅᔭᓄᑦ ᑎᑎᕋᖅᑕᐅᕙᒃᑐᓄᑦ ᑎᑎᕋᖅᑕᐅᕙᕐᖢᓂ ᐊᖏᔫᓂᖓᓂᒃ 
ᐱᖁᑎᒋᔭᐅᓕᖅᖢᓂ  

 
o ᐊᑐᖅᑕᐅᕙᒃᑐᖅ ᑕᒪᒃᑯᐊ ᐊᖏᔫᑎᑦ ᐱᖁᑏᑦ ᐊᑭᖏᑦ ᐊᑭᓕᒐᒃᓴᙳᖅᑎᑕᐅᕙᒃᐳᖅ ᒐᕙᒪᒃᑯᑦ ᐊᑭᓕᒐᒃᓴᖁᑎᒋᔭᖏᓐᓄᑦ 

ᐊᑎᖃᖅᖢᓂᓗ ᐃᒪᓐᓇ, ᐱᑕᖃᕈᓐᓃᖅᑎᑦᑎᕙᓪᓕᐊᓂᖅ ᐊᑭᓕᖅᐸᓪᓕᐊᓂᕐᒧᑦ. ᐱᑕᖃᕈᓐᓃᖅᑎᑦᑎᕙᓪᓕᐊᓂᖅ 
ᐊᑭᓕᖅᐸᓪᓕᐊᓂᕐᒧᑦ ᐊᑐᖅᑕᐅᕙᒃᐳᖅ ᐊᑭᖓ ᐊᖏᔫᑉ ᐱᖁᑎᐅᑉ ᓴᓂᕐᕙᒃᑕᐅᓯᒪᓪᓗᓂ ᖃᖓᙳᖅᐸᓪᓕᐊᓂᖓᓄᑦ ᒐᕙᒪᒃᑯᑦ 
ᐊᑭᓕᖅᓱᖅᑕᖏᓐᓄᑦ. ᖃᖓᙳᖅᐸᓪᓕᐊᓂᖓ ᐊᑐᖅᑕᐅᕙᒃᐳᖅ ᓴᓂᕐᕙᐃᕝᕕᐅᕙᓪᓕᐊᓪᓗᓂ ᐊᖏᔪᒧᑦ ᐱᖁᑎᒋᔭᐅᔪᒧᑦ ᐊᑭᖓᓄᑦ 
ᐅᓇᐅᕗᖅ, ᖃᓄᐸᓗᒃ ᐊᑯᓂᐅᑎᒋᔪᖅ ᐊᑐᕈᓐᓇᕐᓂᐊᕋᓱᒋᔭᐅᓂᖓ ᑖᔅᓱᒪ ᐱᖁᑎᒋᔭᐅᔫᑉ. ᑖᔅᓱᒥᖓ ᐊᑐᖅᑕᐅᕙᒃᑐᒥᒃ 
ᐊᑐᖅᑐᖃᕐᓗᓂ, ᐊᑐᕈᓐᓇᕐᓂᕆᔭᖓ ᐱᖁᑎᒋᔭᐅᔫᑉ ᓄᖑᑕᐅᕙᓪᓕᐊᑎᓪᓗᒍ ᖃᖓᙳᖅᐸᓪᓕᐊᓂᖓ ᒪᓕᒡᓗᒍ, ᒪᓕᒃᑎᒋᔭᖓ 
ᐃᓚᖓᑕ ᐃᓚᖓ ᐊᖏᔫᑉ ᐱᖁᑎᒋᔭᐅᔫᑉ ᐊᑭᖓ ᐊᑭᓕᒐᒃᓴᙳᖅᑎᑕᐅᕙᒃᐳᖅ ᒐᕙᒪᒃᑯᑦ ᐊᑐᖅᐸᓪᓕᐊᔭᖏᓐᓄᑦ 
ᑕᑯᒃᓴᐅᑎᑕᐅᖅᑲᐅᑎᔾᓗᒍ ᑕᑯᔾᔪᑕᐅᔪᓐᓇᖅᑐᒥ ᖁᓛᓂ. ᑖᓐᓇ ᓴᓂᕐᕙᐃᕙᓪᓕᐊᓂᕐᒧᑦ ᐊᑐᖅᑕᐅᕙᒃᑐᖅ ᐱᕕᖃᖅᑎᑦᑎᕙᒃᐳᖅ 
ᑕᒻᒪᖅᑕᖅᓯᒪᙱᓐᓂᖅᓴᐅᔪᓂᒃ ᐆᒃᑐᕋᕈᑕᐅᔪᓐᓇᖅᑐᓂᒃ ᐱᓕᕆᓂᕐᒧᑦ ᐊᑭᒋᔭᐅᔪᓂᒃ, ᑕᐃᒪᐃᓐᓂᖓᓄᓪᓗ 
ᑕᒻᒪᖅᑕᖅᓯᒪᙱᓐᓂᖅᓴᐅᔪᓂᒃ ᐅᓂᒃᑳᖅᓯᒪᔪᓂᒃ ᖃᐅᔨᓴᕐᓂᕐᒧᑦ ᐊᑐᖅᑕᐅᔪᓐᓴᕋᔭᖅᑐᓂᒃ ᓴᖅᑭᔮᓕᖅᑎᑦᑎᕙᒃᖢᓂ. 

ᐱ-3 

ᐊᑭᓕᖅᓱᖅᐸᓪᓕᐊᓪᓗᒋᑦ ᐊᑐᖅᑐᐊᖅᑕᐅᕙᒃᑐᑦ ᐊᖏᔫᑏᑦ: 
 
o ᐊᐅᓚᓂᕐᒧᑦ ᐊᑐᑦᑐᐊᕐᓂᕐᒧᑦ ᐊᖏᖃᑎᒌᒍᑎ ᐃᒪᓐᓇᐃᑦᑑᒐᔪᒃᐳᖅ, ᒪᐅᖓᑦᑎᐊᖑᕙᒃᖢᓂ ᓄᖅᑲᖅᑎᑕᐅᔪᓐᓇᖅᐸᒃᖢᓂᓗ 

ᑳᓐᑐᓛᒋᔭᐅᔪᖅ ᐊᑐᖅᑎᓪᓗᒍ. ᐊᐅᓚᓂᕐᒧᑦ ᐊᑐᖅᑐᐊᕐᓂᕐᒧᑦ ᐋᖅᑭᒃᓱᖅᑕᐅᓯᒪᔪᖅ ᐊᑐᖅᑕᐅᒐᔪᒃᐸᒃᐳᖅ ᓂᐅᕕᕈᑕᐅᓪᓗᓂ 
ᐱᖁᑎᓂᒃ ᓲᕐᓗ ᑕᕐᕋᓕᐅᕈᑎᓂᒃ ᐊᑐᖅᑐᐊᕈᑕᐅᓪᓗᓂᓘᓐᓃᑦ ᓄᓇᕗᑦ ᒐᕙᒪᒃᑯᖏᑕ ᑎᑎᖃᕐᕕᖕᓄᑦ ᐃᓂᒋᓂᐊᖅᑕᖏᓐᓄᑦ 
ᐊᑐᖅᑐᐊᖅᖢᓂᔾᔪᒃ ᐃᓛᒃᑰᖅᑐᓂᑦ ᑲᒻᐸᓂᒋᔭᐅᔪᓂᒃ. ᑕᒪᒃᑯᐊ ᐊᑭᓕᖅᓱᖅᑕᐅᕙᓪᓕᐊᓂᖏᑦ ᑮᓇᐅᔭᖃᖅᑎᑕᐅᕙᒃᐳᑦ 
ᐱᓕᕆᕝᕕᒋᔭᐅᔪᓂᑦ ᐊᐅᓚᓂᕐᒥᑎᒍᑦ ᑲᒪᒋᔭᖃᕐᓂᕐᒥᑎᒍᓪᓗ ᑮᓇᐅᔭᖁᑎᒋᕙᒃᑕᒥᓂᑦ.  

 
o ᐊᖏᔪᒥᑦ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑎ ᐅᖓᕙᕆᐊᖅᑎᑦᑎᒐᔪᒃᐳᖅ ᐊᑐᕈᓐᓇᕐᓂᕆᔭᖓᓂᒃ ᐱᖁᑎᒋᔭᐅᔫᑉ ᐅᔾᔨᕐᓇᖅᑐᒻᒪᕇᓪᓗ 

ᖁᐊᖅᓵᕐᓴᕈᓐᓇᖅᑐᑦ ᐱᕚᓪᓕᕈᑕᐅᔪᓐᓇᖅᑐᓪᓘᓐᓃᑦ ᓇᖕᒥᓂᖃᖅᑎᐅᓂᕐᒧᑦ ᐱᖁᑎᒋᔭᐅᔪᒥᒃ ᑲᒪᒋᔭᐅᓕᖅᐸᒃᐳᑦ ᓄᓇᕗᑦ 
ᒐᕙᒪᒃᑯᖏᓐᓄᑦ. ᓲᕐᓗ ᐃᒪᓐᓇ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐋᖅᑭᒃᓯᖃᑎᖃᕐᓂᖅᐸᑕ ᐊᑐᖅᑐᐊᕐᓂᕐᒧᑦ ᐋᖅᑭᒃᓯᖃᑎᒌᖕᓂᕐᒥᒃ 
ᐊᓯᒥᓂᒃ ᑕᐃᒪᐃᓕᐅᖃᑎᖃᕐᓗᑎᒃ ᑖᒃᑯᐊᓗ ᓄᓇᕗᑦ ᒐᕙᒪᒃᑯᖏᑦ ᐱᔪᓐᓇᕐᓂᖃᕐᒥᓗᑎᒃ ᓂᐅᕕᕈᓐᓇᕐᓂᕐᒥᒃ ᐱᖁᑎᒋᔭᐅᔪᒥᒃ 
ᖃᖓᒃᑯᒃᑭᐊᖅ ᐊᑐᖅᑐᐊᕐᓂᐅᑉ ᐋᖅᑭᒃᑕᐅᓯᒪᓂᕆᔭᖓᑕ ᐃᓗᐊᓂ ᐊᑭᑭᓈᕐᓗᒍᓗ ᓇᖕᒥᓂᖅᑖᕆᓂᐊᕐᓗᓂᔾᔪᒡᓘᓐᓃᑦ ᑖᓐᓇ 
ᐱᖁᑎ, ᐃᓱᓕᓯᒪᓕᖅᐸᑦ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᖅ, ᑖᔅᓱᒪ ᐊᑐᖅᑐᐊᖅᑕᐅᓂᖓ ᑎᑎᕋᖅᑕᐅᔭᕆᐊᖃᕋᔭᖅᐳᖅ 
ᐊᖏᔫᓪᓗᓂ ᐱᖁᑎᒋᔭᐅᓂᖓᓂᒃ.  ᕿᑐᕐᙱᐅᕐᓂᕆᔭᖓ ᐊᖏᔫᑉ ᐊᑐᖅᑐᐊᖅᑕᐅᔫᑉ ᐊᑭᓕᖅᑕᐅᓂᖓ ᐱᖁᑎᐅᑉ 
ᐊᑭᓕᒐᒃᓴᙳᖅᑎᑕᐅᓂᐊᖅᐳᖅ ᐊᑭᓕᒐᒃᓴᐅᑎᑕᐅᓗᓂ ᖃᓄᐸᓗᒃ ᐊᑯᓂᐅᑎᒋᔪᖅ ᐊᑐᕈᓐᓇᕐᓂᕆᔭᖓ ᑕᐅᑐᒃᑕᐅᓗᓂ ᑖᓐᓇ 
ᐊᖏᔪᖅ ᐱᖁᑎ ᐱᔾᓗᐊᑕᐅᓂᕆᔭᖓᓗ ᐊᑐᖅᑕᐅᓗᓂ ᓄᖅᑲᖅᑎᑦᑎᔾᔪᑕᐅᓗᓂ ᐊᖏᔪᒧᑦ ᐊᑐᖅᑐᐊᖅᑕᐅᔪᒧᑦ 
ᐊᑐᖅᑕᐅᕙᓪᓕᐊᓂᖃᖅᑎᓪᓗᒍ ᖃᖓᙳᖅᐸᓪᓕᐊᓂᖓ ᒪᓕᒃᑕᐅᓗᓂ. 

 
ᐊᔾᔨᒌᙱᑦᑐᑦ ᑮᓇᐅᔭᓪᓚᑦᑖᑎᒎᙱᑦᑐᑦ ᐱᖁᑏᑦ: 
 
o ᑮᓇᐅᔭᓪᓚᑦᑖᖑᙱᑦᑐᓅᖓᔪᑦ ᐊᑭᓕᖅᓱᒐᒃᓴᐅᕙᒃᐳᑦ ᓴᖅᑭᑉᐸᒃᖢᑎᒃ ᐊᕐᕌᒍᑕᒫᑦ ᑕᒪᒃᑯᐊᓗ 

ᐊᑭᓕᖅᑕᐅᔭᕆᐊᖃᖅᐸᙱᖦᖢᑎᒃ ᑮᓇᐅᔭᓪᓚᑦᑖᓄᑦ. ᓲᕐᓗ ᐃᒪᓐᓇ, ᑕᐅᑐᒃᖢᒋᑦ ᐊᑭᓕᖅᑕᐅᓯᒪᕙᒌᖅᑐᑦ 
ᐊᑭᓕᖅᓱᕆᐊᓖᑦ, ᑕᒪᓐᓇ ᑮᓇᐅᔭᓪᓚᑦᑖᖅ ᐊᑐᖅᑕᐅᕌᓂᒃᓯᒪᓕᕋᔭᖅᑐᖅ ᓯᕗᓂᖓᒍᒃ. ᑕᒪᓐᓇ ᑕᐃᒪᐃᒐᔪᒃᐸᒃᐳᖅ 
ᓇᓪᓕᐅᒃᑯᒫᓕᕆᓂᕐᒧᑦ ᐊᑭᓕᖅᑕᐅᓯᒪᔪᓄᑦ ᐊᑭᓕᖅᑕᐅᓯᒪᓪᓗᑎᒡᓗ 12-ᓄᑦ ᑕᖅᑭᓄᑦ. ᑭᓯᐊᓂᓕ, ᑕᒪᓐᓇ 
ᓇᓪᓕᐅᒃᑯᒫᓄᑦ ᐊᑭᓕᖅᑕᐅᓯᒪᔪᖅ ᑕᐅᑐᒃᑕᐅᑐᐃᓐᓇᕆᐊᖃᖅᐳᖅ ᒪᕐᕉᖕᓄᑦ ᐊᕐᕌᒍᒋᔭᐅᔫᖕᓄᑦ 
ᐊᑭᓕᖅᑕᐅᔪᒃᓴᐅᑕᐅᓪᓗᓂ. ᐱᖁᑎᒋᔭᐅᔪᖅ ᐊᑭᖃᕈᓐᓃᑐᐃᓐᓇᕆᐊᖃᖅᐳᖅ, ᓲᕐᓗ ᒪᑯᐊ, ᑐᓂᔭᐅᔭᕆᐊᖃᖅᓯᒪᔪᑦ 
ᐊᑭᓕᖅᑕᐅᙱᑐᐃᓐᓇᕆᐊᓕᖕᓄᑦ ᐊᑭᓕᖅᑕᐅᔭᕆᐊᓕᖕᓄᑦ. ᐊᑭᓕᖅᑕᐅᔪᒃᓴᖅ ᐃᓱᒪᒋᔭᐅᓕᖅᐸᑦ 
ᐊᑭᓕᖅᑕᐅᔾᔮᕋᓱᒋᔭᐅᔪᓐᓃᕐᓗᓂ, ᑎᑎᕋᖅᑕᐅᔭᕆᐊᖃᕋᔭᓕᖅᐳᖅ ᐊᑮᒃᑐᕐᓘᑕᐅᓂᖓᓄᑦ ᐊᑭᓕᕆᐊᖃᖅᖢᓂ. 
ᐊᒻᒪᓗᑦᑕᐅᖅ, ᐊᑭᖏᑦ ᐱᔭᐅᓯᒪᕙᒌᖅᑐᑦ ᐊᑭᒡᓕᕙᓪᓕᐊᑐᐃᓐᓇᕆᐊᖃᕆᕗᑦ ᖃᖓᙳᖅᐸᓪᓕᐊᓂᖓ ᒪᓕᒡᓗᒍ. 
ᓲᕐᓗ ᐃᒪᓐᓇ., ᓄᓇᕗᑦ ᒐᕙᒪᒃᑯᖏᑦ ᑎᑎᕋᕆᐊᖃᓕᖅᐸᒃᐳᑦ ᐊᒻᒧᒋᐊᖅᑎᑦᑎᓗᑎᒃ ᐊᑭᖓᓂᒃ ᐅᓱᐊᓘᑉ ᐱᓯᒪᔭᖏᑕ 
ᐊᕐᕌᒍᒋᔭᐅᔫᕐ ᐃᓱᐊᓂ ᓲᖃᐃᒻᒪ ᐅᖅᓱᐊᓗᐃᑦ ᑐᖅᑯᖅᑕᐅᓯᒪᔪᑦ 12-ᓄᑦ ᑕᖅᑭᓄᑦ ᐅᖓᑖᓄᓪᓘᓐᓃᑦ, ᑎᒡᔪᖅᐸᖕᒪᑕ 
ᖃᖓᙳᖅᐸᓪᓕᐊᓂᖓ ᒪᓕᒃᖢᒍ 

 
o ᑕᒪᐃᑎᒍᑦ ᐊᑐᓂᑦ, ᑕᑉᐱᒃᑯᐊ ᖁᓛᓃᑦᑐᑦ ᐱᓕᕆᐊᒃᓴᐃᑦ ᓇᓗᓇᕈᓐᓃᑦᑎᐊᖅᐸᑕ ᐊᑭᖏᓪᓗ ᐊᑭᓕᖅᑕᐅᓂᐊᖅᑐᑦ 

ᖃᐅᔨᒪᔭᐅᓕᖅᐸᑕ, ᐱᓕᕆᕝᕕᒋᔭᐅᔪᑦ ᑖᒃᑯᓂᖓ ᑮᓇᐅᔭᓪᓚᑦᑖᑎᒎᖓᙱᑦᑐᓂᒃ ᐊᑭᓕᖅᓱᒐᒃᓴᓂᒃ 
ᐃᓚᓕᐅᔾᔨᓪᓗᐊᖅᐳᑦ ᐊᕐᕌᒍᓕᒫᒧᑦ ᐊᐅᓚᓂᕐᒥᓄᑦ ᑲᒪᒋᔭᖃᕐᓂᕐᒥᓄᓪᓗ ᑮᓇᐅᔭᖁᑎᒋᕙᒃᑕᒥᓄᑦ 
ᓴᖅᑭᔮᓕᖅᑎᑦᑎᔪᒪᒧᑦ ᐃᓚᑰᙱᑦᑐᒥᒃ ᑮᓇᐅᔭᖁᑎᒋᔭᐅᔪᓄᑦ ᐊᑭᓕᖅᓱᒐᒃᓴᓄᑦ ᑕᑯᑎᑕᒃᓴᒥᓄᑦ ᓄᓇᕗᑦ 
ᒐᕙᒪᒃᑯᖏᓐᓄᑦ. 

 
o ᐱᓕᕆᕝᕕᒋᔭᐅᔪᑦ ᑮᓇᐅᔭᓐᓚᑦᑖᖑᙱᑦᑐᓄᑦ ᐱᓕᕆᐊᖃᖅᑐᑦ ᕿᒥᕐᕈᐊᒃᑲᓐᓂᓪᓗᐊᖅᐳᑦ ᐱᓕᕆᐊᒃᓴᕆᑎᑉᐸᒃᑕᒥᓂᒃ 

ᐱᔨᑦᑎᖃᕐᓂᕆᕙᒃᑕᒥᓂᒡᓗ ᑮᓇᐅᔭᓄᓪᓗ ᑎᑎᕋᖅᓯᒪᔪᖁᑎᒋᕙᒃᑕᒥᓂᒃ ᖃᐅᔨᒪᓂᖃᑦᑎᐊᕈᒪᒧᑦ ᑕᒪᒃᑯᐊ ᐱᖁᑏᑦ 
ᓇᓗᓇᐃᔭᖅᑕᐅᓯᒪᒐᓗᐊᕐᒪᖔᑕ ᑕᒻᒪᖅᑕᖅᓯᒪᒋᒻᑐᓂᒡᓗ ᑮᓇᐅᔭᓕᕆᕙᖕᓂᓂᕐᒧᑦ ᑎᑎᕋᖅᓯᒪᔪᓂᑦ 
ᐃᓚᓕᐅᔾᔨᖃᑦᑕᕋᓗᐊᕐᒪᖔᑕ ᐊᕐᕌᒍᑕᒫᑦ ᐊᐅᓚᓂᕐᒥᓄᑦ ᑲᒪᒋᔭᖃᕐᓂᕐᒥᓄᓪᓗ ᑮᓇᐅᔭᖁᑎᒋᔭᒥᓄᑦ ᑖᒃᑯᐊ 
ᐊᑭᓕᖅᓱᒐᒃᓴᐃᑦ ᐊᑭᓕᕈᒪᓪᓗᒋᑦ. 



ᑲᑎᕐᐸᓪᓕᐊᔪᓂᒃ ᑐᙵᕕᓕᖕᓂᒃ ᑮᓇᐅᔭᖁᑎᓕᕆᓂᖅ   ᑮᓇᐅᔭᖁᑎᒋᔭᐅᓂᐊᖅᑐᓕᕆᓂᖅ 2007-ᒧᑦ 

ᐱ-4 

ᐃᖅᑲᓇᐃᔭᖅᑎᓄᑦ ᐱᑎᑕᐅᔪᓐᓇᖅᐸᒃᑐᑦ: 
 
o ᐃᖅᑲᓇᐃᔭᖅᑎᓄᑦ ᐱᑎᑕᐅᔪᓐᓇᖅᐸᒃᑐᑦ ᖃᔅᓯᑲᓪᓚᖕᓂᒃ ᐱᔭᐅᔭᕆᐊᖃᖅᐸᒃᑐᓂᒃ ᒐᕙᒪᒃᑯᓐᓄᑦ, ᐃᓚᖃᖅᖢᓂ 

ᒪᑯᓂᖓ: ᐃᑦᑐᕐᓯᐅᑎᑖᖃᑦᑕᓛᕐᓂᕐᒧᑦ ᐊᑭᖏᓐᓂᒃ, ᐊᐅᓪᓚᕐᓂᐊᕐᓗᓂ ᐊᑭᖏᓐᓂᒃ, ᐃᓚᒋᔭᐅᔪᓐᓃᕐᓂᕐᒧᑦ 
ᐊᑭᖏᓐᓂᒃ, ᐊᓪᓕᑲᓴᖏᓐᓂᒡᓗ ᑳᓐᑐᓛᖃᕐᓂᕐᒧᑦ ᒪᓕᒐᑎᒍᓪᓘᓐᓃᑦ ᐱᔭᐅᔭᕆᐊᖃᖅᐸᒃᑐᓄᑦ. ᑕᒪᕐᒥᑦᑎᐊᖅ 
ᐃᖅᑲᓇᐃᔭᖅᑎᓄᑦ ᐊᒃᑐᐊᓂᓖᑦ ᐊᑭᓕᖅᓱᒐᒃᓴᐃᑦ ᓇᓗᓇᐃᔭᖅᑕᐅᓪᓗᐊᖅᐳᑦ, ᐊᔪᕐᓇᙱᑉᐸᓪᓗ 
ᖃᔅᓯᑐᐸᓗᖕᓂᐊᕋᓱᒋᔭᐅᓂᖏᑦ ᐱᔭᐅᔪᓐᓇᕆᓪᓗᑎᒃ ᐃᓚᓕᐅᔾᔭᐅᓯᒪᔭᕆᐊᖃᖅᖢᑎᒡᓗ 
ᐃᓕᔭᐅᕝᕕᒋᔭᕆᐊᖃᖅᑕᖏᓐᓄᑦ ᐱᓕᕆᕝᕕᒋᔭᐅᔪᒃ ᑮᓇᐅᔭᖁᑎᒋᔭᖏᓐᓄᑦ.  

 
o ᑕᒪᒃᑯᐊ ᐃᖅᑲᓇᐃᔭᖅᑎᓄᑦ ᐱᑎᑕᐅᔪᓐᓇᖅᐸᒃᑐᑦ ᐊᔾᔨᒋᔪᓐᓃᖅᐸᒃᑲᓗᐊᖅᑎᓪᓗᒋᑦ ᐊᕐᕌᒍᑕᒫᑦ, ᑕᒪᓐᓇ 

ᐱᔭᐅᔪᓐᓇᖅᐸᒃᑐᖅ ᑲᑎᕐᐸᓪᓕᐊᕙᒃᑐᖅ. ᓈᒻᒪᒃᑐᒥᒃ ᐊᑐᖅᑕᐅᔪᓐᓇᖅᑐᒥᒃ ᐱᕈᖅᐸᓪᓕᐊᓂᖓᓄᑦ 
ᑐᓂᔭᐅᔭᕆᐊᖃᖅᐸᒃᑐᖅ ᑕᐃᒪᐃᓪᓚᕆᒋᐊᖃᖅᐳᖅ ᑕᒪᒃᑯᐊ ᒐᕙᒪᒃᑯᑦ ᐊᕐᕌᒍᑕᒫᑦ ᐊᑭᓕᖅᓱᕆᐊᖃᖅᐸᒃᑕᖏᑦ 
ᑕᒻᒪᖅᑕᖅᓯᒪᙱᓪᓗᑎᒃ ᓴᖅᑭᔮᖅᑎᑕᐅᕗᑦ ᑕᒪᒃᑯᐊᓗ ᐊᑭᓕᖅᓱᕆᐊᓕᑦ ᐱᔭᐅᔪᓐᓇᖅᐸᒃᑐᑦ ᑕᒻᒪᖅᑕᖅᓯᒪᙱᖦᖢᑎᒃ 
ᓴᖅᑭᔮᖅᑎᑕᐅᕗᑦ. 

 
ᐅᑯᐊ ᓇᐃᒡᓕᒋᐊᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑲᐅᓰᑦ ᐃᓚᓕᐅᔾᔭᐅᓯᒪᕗᑦ 2007-2008-ᒧᑦ ᐱᓪᓗᐊᑕᕐᓄᑦ 
ᖃᔅᓯᑐᑉᓂᐊᕋᓱᒋᔭᐅᔪᓄᑦ: 
 
• ᓇᐃᒡᓕᒋᐊᖅᓯᒪᔪᑦ ᐅᓂᒃᑲᐅᓰᑦ ᐊᐅᓚᓂᕆᔭᐅᔪᒧᑦ: ᐊᑭᓕᖅᓱᖅᑕᐅᔪᕕᓃᑦ ᑐᙵᕕᖃᖅᖢᑎᒃ ᑲᑎᕐᐸᓪᓕᐊᓂᕐᒥᒃ, 

ᑕᒪᓐᓇᓗ ᐃᓚᖃᖅᖢᓂ ᐊᖏᔫᑎᓄᑦ ᐊᑭᓕᖅᓲᑕᐅᔪᕕᓂᕐᓄᑦ ᓅᑎᑕᐅᙱᒃᑐᕕᓂᕐᓄᑦ ᑕᖏᓕᖕᓄᑦ ᐊᖏᔫᑎᓄᑦ 
ᐱᖁᑎᒋᔭᐅᓪᓗᑎᒃ, ᕿᑐᕐᙱᐅᕐᓂᕆᔭᖏᓐᓄᑦ ᐊᑐᖅᑐᐊᕐᓂᕐᒧᑦ ᐊᑭᓕᖅᓲᑕᐅᔪᓂᑦ ᑲᑎᑕᐅᕙᓪᓕᐊᓇᔭᖅᑐᓄᓪᓗ 
ᐊᖏᔫᑎᓄᑦ ᐱᖁᑏᑦ. 

• ᓇᐃᒡᓕᒋᐊᖅᓯᒪᔪᑦ ᐅᓂᒃᑲᐅᓰᑦ ᑮᓇᐅᔭᐃᑦ ᓇᒧᙵᖅᐸᓪᓕᐊᓂᕆᔭᖏᓐᓄᑦ: ᑐᓴᖅᑎᑦᑎᕙᒃᐳᑦ ᑐᓴᒐᒃᓴᓂᒃ 
ᖃᓄᖅ ᑕᒪᒃᑯᐊ ᐱᓕᕆᐊᖑᔪᑦ ᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᓚᐅᕐᒪᖔᑕ ᖃᓄᕐᓗ ᑮᓇᐅᔭᐃᑦ ᐊᑐᖅᑕᐅᔪᒃᓴᐃᑦ 
ᐊᑐᖅᑕᐅᓯᒪᖕᒪᖔᑕ ᐊᕐᕌᒍᒋᔭᐅᔪᒥ ᑮᓇᐅᔭᓪᓚᑦᑖᓂᒃ ᐊᑐᖅᑐᖃᖅᖢᓂ. 

• ᓇᐃᒡᓕᒋᐊᖅᓯᒪᔪᑦ ᐅᓂᒃᑲᐅᓰᑦ ᐊᓯᔾᔨᖅᓯᒪᓂᕆᔭᐅᓕᖅᑐᓄᑦ ᐊᑮᑦᑐᕆᔭᐅᔪᓂ:ᑕᕝᕙᒻᒪᕆᐅᓂᖏᓐᓂᒃ 
ᖃᐅᔨᒪᓕᖅᑎᑦᑎᕙᒃᐳᖅ ᖄᖏᕐᓂᑯᓕᐅᕐᓂᕐᒧᑦ/ᐊᑮᑦᑐᓕᐅᕐᓂᕐᒧᑦ ᐊᑐᖅᑕᐅᔪᕕᓂᕐᓂᒃ ᐱᑖᕈᑕᐅᓪᓗᑎᒃ ᐊᖏᔪᓂᒃ 
ᐱᖁᑎᑖᕆᔭᐅᔪᓂᒃ ᑎᑎᖃᖅᑕᐅᓯᒪᔪᓂᒃ ᑮᓇᐅᔭᓄᑦ ᐅᓂᒃᑲᐅᓯᐊᖑᕙᒃᑐᓂ. 

 
ᐃᓚᓕᐅᑎᓯᒪᔪᑦ ᐅᓂᒃᑲᐅᓰᑦ ᖃᓄᖅ ᐊ-ᔨᒌᖕᓂᖃᖅᑎᒋᖕᒪᖔᑕ ᑕᑯᑎᑦᑎᕗᑦ ᑮᓇᐅᔭᓄᑦ ᐅᓂᒃᑲᐅᓯᐊᖑᓯᒪᔪᓂᒃ 
ᐊᑐᖅᑐᖃᖅᖢᓂ ᑲᑎᑉᐸᓪᓕᐊᕙᒃᑐᓂᒃ ᑮᓇᐅᔭᓪᓚᑦᑖᓄᓪᓗ ᑮᓇᐅᔭᓕᕆᓂᐊᕐᓗᓂ  ᐊᑐᖅᑕᐅᕙᒃᑐᓂ. 

ᓇᐃᒡᓕᒋᐊᖅᓯᒪᔪᑦ ᐅᓂᒃᑲᐅᓰᑦ ᐊᐅᓚᓂᕆᔭᐅᔪᒧᑦ 

($000) 
 
 

            2007-08 2007-08  
        ᑲᑎᑉᐸᓪᓕᐊᔪᑎᒍᑦ   ᑮᓇᐅᔭᓪᓚᑦᑖᑎᒍᑦ  
 ᑮᓇᐅᔭᓕᕆᓂᖅ    ᑮᓇᐅᔭᓕᕆᓂᖅ 
  
   
 
 
ᑮᓇᐅᔭᐃᑦ ᐱᔭᐅᓯᒪᔪᑦ  1,066,640 1,066,640   
 
ᐊᐅᓚᑦᑎᓂᕐᒧᑦ ᐊᑭᓕᖅᓱᒐᒃᓴᐃᑦ 
 ᐊᑭᓕᖅᓱᐃᔭᕆᐊᖃᕐᓂᕐᒧᑦ ᐱᕚᓪᓕᕈᑕᐅᕙᒃᑐᓄᓪᓗ  323,117 323,117   
 ᑐᓂᐅᖅᑲᐅᑕᐅᑐᐃᓐᓇᖅᐸᒃᑐᓄᑦ ᐅᓂᒃᑳᕐᕕᒋᓗᒋᓪᓗ ᑐᓂᔭᐅᕙᒃᑐᓄᑦ 260,328  260,328 
 ᐊᓯᖏᑦ ᐊᑭᓕᖅᓱᒐᒃᓴᐃᑦ  340,778  340,778 
 ᐊᔫᑎᓄᑦ   28,338 91,778  
 ᐃᒡᓗᖃᖅᑎᑦᑎᕙᖕᓂᕐᒧᑦ ᑮᓇᐅᔭᐃᑦ ᓴᓂᕐᕙᒃᑕᐅᓯᒪᔪᑦ  73,000 73,000 
 ᐊᑭᓕᖅᓱᐃᕙᓪᓕᐊᓂᕐᒧᑦ  32,972 -  
 
ᑲᑎᖦᖢᒋᑦ ᐊᐅᓚᑦᑎᓂᕐᒧᑦ ᐊᑭᓕᖅᓱᕆᐊᓖᑦ  1,058,533 1,089,001   
 
ᐋᖅᑭᒋᐊᖅᑕᐅᓯᒪᙱᑦᑐᖅ ᖄᖏᐅᑎᓂᑯᒋᔭᐅᔪᖅ (ᐊᑮᑦᑐᕆᔭᐅᔪᖅ)  8,107 (22,361)   
 
ᖃᔅᓯᐅᓂᐊᕋᓱᒋᔭᐅᓂᖏᑦ ᖄᒃᑲᓐᓂᐊᒍᑦ 
ᐊᑐᖅᑕᐅᔭᕆᐊᖃᖅᑐᑦ  
 ᐊᓯᖏᑦ ᖄᒃᑲᓐᓂᐊᒍᑦ ᐊᑐᖅᑕᐅᔭᕆᐊᖃᖅᑐᑦ  (70,100) (70,100)  
    
ᖃᔅᓯᐅᓂᐊᕋᓱᒋᔭᐅᔪᑦ ᓈᒻᒪᒃᓯᓕᖅᑎᑦᑎᓂᕐᒧᑦ ᐊᑐᖅᑕᐅᙱᓐᓂᖏᑦ 
 ᐊᐅᓚᓂᕐᒧᑦ ᑲᒪᒋᔭᖃᕐᓂᕐᒧᓪᓗ  - -   
 ᐱᔭᐅᓕᖅᑐᑦ ᐊᕐᕌᒎᓚᐅᖅᑐᓂᑦ ᐊᑐᖅᑕᐅᓚᐅᖅᓯᒪᔪᓂᑦ     
 
ᐱᓕᕆᐊᒃᓴᓄᑦ ᑲᓇᑕᒧᑦ ᐊᓯᖏᓐᓄᓪᓗ    
 ᑮᓇᐅᔭᖅᑖᕆᔭᐅᔪᑦ  35,541 -  
 ᐊᑭᓕᖅᓱᕆᐊᓕᖕᓄᑦ  (35,541) - 
ᐊᐅᓚᑦᑎᓂᕐᒧᑦ ᖄᖏᐅᑎᓂᑯᒋᔭᐅᔪᖅ (ᐊᑮᑦᑐᕆᔭᐅᔪᖅ)  (61,993) (92,461)  
 
ᖃᑎᑕᐅᕙᓪᓕᐊᓯᒪᔪᑦ ᖄᖏᐅᑎᓂᑯᒋᔭᐅᔪᑦ ᐊᕐᕌᒍ ᐱᒋᐊᖅᑎᓪᓗᒍ  990,234 990,234  
 
ᖃᑎᑕᐅᕙᓪᓕᐊᓯᒪᔪᑦ ᖄᖏᐅᑎᓂᑯᒋᔭᐅᔪᑦ ᐊᕐᕌᒍ ᐃᓱᓕᑎᓪᓗᒍ  928,241 897,773  

ᑎᑎᕋᖅᓯᒪᔪᑦ ᑮᓇᐅᔭᓪᓚᑦᑖᑦ ᓇᒧᙵᖅᐸᓪᓕᐊᓂᕆᔭᖏᓐᓄᑦ 
($000) 

 
 

  2007-08  2007-08  
 ᑲᑎᑉᐸᓪᓕᐊᔪᑎᒍᑦ    ᑮᓇᐅᔭᓪᓚᑦᑖᑎᒍᑦ  
 ᑮᓇᐅᔭᓕᕆᓂᖅ     ᑮᓇᐅᔭᓕᕆᓂᖅ 
  
ᑮᓇᐅᔭᐃᑦ ᑐᓂᔭᐅᓯᒪᔪᑦ ᒐᕙᒪᒃᑯᓐᓄᑦ ᐊᐅᓚᓂᕆᔭᐅᔪᒧᑦ: 
 ᐱᔭᐅᔪᑦ ᑲᓇᑕᒥᑦ  966,820 966,820  
 ᑖᒃᓰᔭᐃᑎᑦᑎᕙᖕᓂᕐᒧᑦ  50,900 50,900  
 ᐊᓯᖏᑦ ᒐᕙᒪᒃᑯᓐᓂᑦ ᑮᓇᐅᔭᖅᑖᕆᔭᐅᔪᑦ  48,920 48,920   
 ᐊᑭᓕᖅᓲᑕᐅᔪᒃ ᐃᖅᑲᓇᐃᔭᖅᑎᓄᑦ ᐱᕚᓪᓕᕈᑎᒋᕙᒃᑕᖏᓐᓄᓪᓗ  (323,117) (323,117)   
 ᑐᓂᐅᖅᑲᐅᑕᐅᑐᐃᓐᓇᖅᐸᒃᑐᓄᑦ ᐅᓂᒃᑳᕐᕕᒋᓗᒋᓪᓗ ᑐᓂᔭᐅᕙᒃᑐᓄᑦ (260,328) (260,328)   
 ᐱᖁᑎᑖᕆᔭᐅᔪᑦ ᐱᔨᖅᑎᕋᕐᓂᕆᔭᐅᔪᓪᓗ  (340,778)  (340,778) 
 ᐊᖏᔫᑎᓄᑦ  - (91,778) 
 ᐃᒡᓗᖃᖅᑎᑦᑎᕙᖕᓂᕐᒧᑦ ᑮᓇᐅᔭᐃᑦ ᓴᓂᕐᕙᒃᑕᐅᓯᒪᔪᑦ  - (73,000) 
 ᐊᓯᖏᑦ ᖄᒃᑲᓐᓂᐊᒍᑦ ᐱᔭᐅᔭᕆᐊᓖᑦ  (70,100) (70,100) 
 ᑮᓇᐅᔭᐃᑦ ᑐᓂᔭᐅᓯᒪᔪᑦ ᒐᕙᒪᒃᑯᓐᓄᑦ ᐊᐅᓚᓂᕆᔭᐅᔪᒧᑦ  72,317 (92,461)   
ᑮᓇᐅᔭᓪᓚᑦᑖᑦ (ᐊᑐᖅᑕᐅᓪᓗᑎᒃ ᐅᑯᓄᖓ) ᐊᖏᔪᓄᑦ ᐱᓕᕆᐊᖑᔪᓄᑦ  
 ᐱᖁᑎᖃᓕᕐᓂᕐᒧᑦ ᑕᖏᓕᖕᓂᒃ ᐱᖁᑎᒋᔭᐅᔪᓂᒃ,  
 ᐲᔭᐃᕝᕕᐅᓚᐅᖅᖢᑎᒃ ᐊᕗᖓᑲᓐᓚᒃ ᐊᑮᑦᑐᕆᔭᐅᔪᑦ ᐱᔭᐅᓂᖏᑦ  (91,778) - 
 ᐃᒡᓗᖃᖅᑎᑦᑎᕙᖕᓂᕐᒧᑦ ᑮᓇᐅᔭᐃᑦ ᓴᓂᕐᕙᒃᑕᐅᓯᒪᔪᑦ  (73,000) - 
 ᑮᓇᐅᔭᓪᓚᑦᑖᑦ (ᐊᑐᖅᑕᐅᓪᓗᑎᒃ ᐅᑯᓄᖓ) ᐊᖏᔪᓄᑦ ᐱᓕᕆᐊᖑᔪᓄᑦ (164,778) -    
 
ᑮᓇᐅᔭᓪᓚᑦᑖᑦ (ᐊᑐᖅᑕᐅᓪᓗᑎᒃ ᐅᑯᓄᖓ) ᐱᕈᖅᑎᑦᑎᓇᓱᖕᓂᕐᒧᑦ ᐱᓕᕆᐊᖑᔪᓄᑦ  
 ᐊᑐᖅᑐᐊᖅᑕᐅᔪᑦ ᕼᐋᒻᓚᒃᑯᓐᓂᑦ, ᓇᖕᒥᓂᕆᔭᐅᔪᓂᑦ ᐃᓄᑐᐃᓐᓇᓂᓪᓗ - -    
 ᐊᑐᖅᑐᐊᖅᑕᐅᔪᑦ ᐊᑭᓕᖅᑕᐅᓂᖏᓐᓄᑦ ᐱᔭᐅᓪᓗᓂᓗ ᒐᕙᒪᒃᑯᓐᓂᑦ - -  
 ᑮᓇᐅᔭᓪᓚᑦᑖᑦ (ᐊᑐᖅᑕᐅᓪᓗᑎᒃ ᐅᑯᓄᖓ) ᐱᕈᖅᑎᑦᑎᓇᓱᖕᓂᕐᒧᑦ ᐱᓕᕆᐊᖑᔪᓄᑦ - -   
  
ᑮᓇᐅᔭᓪᓚᑦᑖᑦ (ᐊᑐᖅᑕᐅᓪᓗᑎᒃ ᐅᑯᓄᖓ) ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᖑᔪᓄᑦ  
 ᐱᔾᓗᐊᑕᐅᓂᖏᓐᓄᑦ ᕿᑐᕐᙱᐅᕐᓂᖓᓄᓪᓗ ᐊᑭᓕᐅᑕᐅᔪᑦ 
 ᐊᖏᔫᑎᓂᒃ ᐊᑐᖅᑐᐊᕐᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ  (10,500)  (10,500)   
 ᐱᓪᓗᐊᑕᐅᓂᖏᓐᓄᑦ ᕿᑐᕐᙱᐅᕐᓂᖓᓄᓪᓗ ᐊᑭᓕᐅᑕᐅᔪᑦ 
    ᐃᒡᓗᑖᖅᐸᓪᓕᐊᓂᕐᒧᑦ ᐊᑭᓕᕆᐊᖃᖅᐸᒃᑐᒧᑦ    (550) (550)   
 ᑮᓇᐅᔭᓪᓚᑦᑖᑦ (ᐊᑐᖅᑕᐅᓪᓗᑎᒃ ᐅᑯᓄᖓ) ᑮᓇᐅᔭᖃᖅᑭᒃᑭᓂᕐᒧᑦ ᐱᓕᕆᐊᖑᔪᓄᑦ (11,050) (11,050)   
ᐅᓄᖅᓯᒋᐊᕐᓂᕆᔭᖏᑦ (ᐅᓄᕈᓐᓃᕆᐊᕐᓂᕆᔭᖏᑦ) ᑮᓇᐅᔭᓪᓚᑦᑖᓂ 
ᐱᕈᖅᑎᑕᐅᓇᓱᒃᑐᓂᓗ  (103,511) (103,511)   
 
ᑮᓇᐅᔭᓪᓚᑦᑖᓪᓗ ᐱᕈᖅᑎᑕᐅᓇᓱᒃᑐᓪᓗ, ᐊᕐᕌᒎᑉ ᐱᒋᐊᕐᓂᖓᓂ  134,909 134,909  
 
ᑮᓇᐅᔭᓪᓚᑦᑖᓪᓗ ᐱᕈᖅᑎᑕᐅᓇᓱᒃᑐᓪᓗ, ᐊᕐᕌᒎᑉ ᐃᓱᓕᓐᓂᖓᓂ  31,398 31,398  

ᐅᖃᖅᓯᒪᓂᖏᑦ ᐊᓯᔾᔨᕐᓂᕆᔭᐅᔪᑦ ᐲᔭᐃᕝᕕᐅᕌᓪᓚᓚᐅᕐᖢᑎᒃ ᐊᑮᖅᑐᕆᔭᐅᔪᑦ 
($000) 

 
 

  2007-08 2007-08 
                                                               ᑲᑎᑉᐸᓪᓕᐊᔪᑎᒍᑦ ᑮᓇᐅᔭᓪᓚᑦᑖᑎᒍᑦ  
  ᑮᓇᐅᔭᓕᕆᓂᖅ ᑮᓇᐅᔭᓕᕆᓂᖅ  
 
ᖄᖏᐅᑎᓂᑯᒋᔭᐅᔪᑦ ᐊᒃᕌᒍᒧᑦ  (61,993) (103,511)   
 
ᑕᖏᓖᑦ ᐊᖏᔫᑎᒃ ᐱᖁᑎᒋᔭᐅᔪᑦ 
 ᐱᑖᕆᔭᐅᓂᑯᑦ  (63,440) -   
 ᐊᒻᒧᑦ-ᑎᑎᕋᖅᑕᐅᔪᑦ  -  - 
 ᐱᓯᒪᔭᐅᔪᓐᓃᖅᑐᑦ  -  - 
 ᐊᑭᓕᖅᓱᖅᑕᐅᕙᓪᓕᐊᔪᑦ                                                              32,972 -  
                                                                                      
ᐲᔭᐃᕝᕕᐅᓯᒪᓪᓗᑎᒃ ᐊᑐᖅᑕᐅᓂᖏᑦ (ᐱᔭᐅᓂᖏᑦ) ᐊᑭᓕᖅᑕᐅᓯᒪᕙᒌᖅᑐᑦ ᐱᖁᑏᑦ              (30,468)   (103,511)                               
 
ᐅᓄᖅᓯᒋᐊᕐᓂᖏᑦ ᐲᔭᐃᕝᕕᐅᓯᒪᓗᑎᒃ ᐊᑮᑦᑐᕆᔭᐅᔪᑦ  (92,461) (103,511)   
   
ᐲᔭᐃᕝᕕᐅᓯᒪᓪᓗᑎᒃ ᐊᑮᑦᑐᕆᔭᐅᔪᑦ, ᐊᕐᕌᒎᑉ ᐱᒋᐊᕐᓂᖓᓂ  38,132 38,132  
  
ᐲᔭᐃᕝᕕᐅᓯᒪᓪᓗᑎᒃ ᐊᑮᑦᑐᕆᔭᐅᔪᑦ, ᐊᕐᕌᒎᑉ ᐃᓱᓕᓐᓂᖓᓂ   (54,329) (65,379)  
      

   
 


